
�

�

�

�

�

�

�

�

�

�

�

�

�

�

�

�

�

�

�

�

�

�

�

�

�

�

�

�

�

�

�

�

�

�����������������������������

�����������	������� 


�

�������

� � �

�������������������������������������������������������������������������������������������������������	 �

�����

����	
�

ÍNDIZ   
 

Editorial   
Noticies   
Partíu       
Tribuna    
Cultura     
 

�� � �

� �

� � � � � � � �

�������
	
�

����	����

����	��� 


��
�
	�����	

�

�������


�

� ��

�

� ���	
����
��	��
�
���
	�



��������	
��
�	�
�������
������������� �

 ���
!	��	��
"�
�
!��	��


����
��	���������
����� 





���������	�������	�� �

�
� ���	
��	��
���


��
��������������� 





02 
03, 06 
07, 10 
11, 14 
15 
�

��� �� � � �



�

�

��

�

�

��������

�

�

�

�

�

�

�

�

�

�

�

�

�

�

�

�

�

�

�

�

�

�

�

�

�

�

#
De xemes en cuando dellos actos y fechos faen a ún 

pensar qu’entovía n’Asturies hai posibilidaes de camu-
dar les coses, de nun morrer na señardá nin nel pesi-
mismu qu’arrodia munches vegaes al nuesu movimien-
tu político-social (l’asturianismu), y poder facer daqué. 

 
Nun mos podemos dexar llevar per esos sentimien-

tos pesimistes. Tenemos un compromisu con esti país 
(col pueblu asturianu) y anque esto seya cansín y duru 
“ ye’l camín” . Como diz dalgún “ taremos col ramu llo-
réu”  trabayando, lluchando, porque esti país lu val. 

 
El piesllu del fornu B d’arcelor, la corrupción urba-

nístico, les fuelgues d’Educación, les mídies económi-
ques decimonóniques, el valtamientu d’horros, l’astu-
rianu en peligru de desapaecer, l’abandonu del nuesu 
patrimoniu hestóricu, les midíes antisociales del 
gobiernu, les mentires de “El Musel”, l’AVE del Norte, 
el marafundiu de perres en “La Laboral” y abandonu de 
les producciones asturianes, l’arrequexamientu de la 
llingua na TPA, etc.  

Too esto tien que facer daqué na mente de los asturianos, el PSOE-IU y el PP tán co-
miéndose’l nuesu futuru, el de los nuesos fíos, tán desaniciando la nuesa hestoria, idiosin-
crasia ya identidá como pueblu convirtiéndola nun chiste. Nun ye ser más o menos que 
naide, ye poder ser nós mesmos.  

 
Equí ta yá’l tercer númberu de “L’Asturianista”, anque dellos nun quixeren.  

Agora poco (marzu) salió nos 
medios que’l que foi arquiteutu 
municipal del Ayuntamientu 
de Xixón (Ovidio Blanco) pre-
suntamente llucrose cola venta 
d’una finca en Cabueñes que 
mercó dos años enantes alga-
mando 600.000 euros de bene-
ficiu.  

 

El problema ye que participó 
na mesma ellaboración del 
PXOU (Plan Xeneral d’Orde-
nación Urbana) asitiando esi 
tarrén como suelu urbanizable, 
pidiendo la excedencia, y fa-
ciendo delles acciones enantes 
y dempués de mou escomono; 
agora la Fiscalía investígalu. 

 

Pal Partíu Asturianista (PAS) 
“ye la Fiscalía la que tien 
qu’actuar, pero tamién hai 

responsabilidaes polítiques”. 
Dicen que Pedro Sanjurjo 
(conceyal d’Urbanismu) ten-
dría dimitir poles sos declara-
ciones “primero negándolo”; 
y amás recalquen qu’esto ye 
“reflexu de 30 años de la 
política del PSOE ya IU”. 

El gobiernu municipal de 
Xixón, que ta formáu pol 
PSOE ya IU, refugó nel plenu 
del 17 d’abril facer una 
Comisión d’Investigación al 
rodiu de la compra-venta. 

El tarrén de la polémica na parroquia xixonesa de Cabueñes 

El problema ye que participó 
na mesma ellaboración del 
PXOU (Plan Xeneral d’Orde-
nación Urbana) asitiando esi 
tarrén como suelu urbanizable, 
pidiendo la excedencia, y fa-
ciendo delles acciones enantes 
y dempués de mou escomono; 
agora la Fiscalía investígalu.�

La que yera enantes la empresa 
estatal ENSIDESA y que xunto 
a la minera HUNOSA camudó 
pa siempre’l paisax asturianu y 
la nuesa demografía y econo-
mía, y qu’anguaño ye privada 
(y que se llama agora Arcelor-
Mittal) tien un enorme pesu 
(quiciabes escesivu) na econo-
mía asturiana direutamente y 
tamién poles empreses 
auxiliares venceyaes a ella. 

 

 

 

El xigante de la siderurxa 
Arcelor-Mittal  tien nel mundu 
más de 315.000 emplegaos, 
12.500 nel Estáu Español; y 
algamó de beneficiu l’añu 
pasáu unos 9.400 millones 
d’euros.  Planea yá facer una 
ampliación de capital. 

 

 

Les noticies surden de l’actual 
coxuntura económica. La idea 
d’Arcelor-Mittal ye paralizar 
temporalmente parte de la so 
producción n’Europa, amás de 
n’Asturies tamién nes sos plan-
tes de Francia, Alemaña, Ru-
manía, etc, pa reducir gastos yá 
que tien pola crisis económica 
mundial, y poro del so mayor 
cliente (el seutor automovilísti-
cu), menor trabayu. 

cu), menor trabayu. 

 

 

De magar del 14 mayu va tar pa-
ráu el fornu altu “B” de Xixón, 
amenorgando con esti piesllu 
l’actividá de toes les instala-
ciones de la siderurxa anglo-
india tanto n’Avilés como en 
Xixón. 

 

 

 

Alendefetu Arcelor-Mittal anun-
ció que quería facer un expe-
diente de suspensión d’emplegu.  

 

 

Fai falta recordar que Arcelor 
tien n’Asturies más de 6.000 tra-
bayadores, y amás que fai dellos 
meses ya fexo un plan d’ame-
norgamientu de costes que pro-
vocó que 400 trabayadores even-
tuales foran pal paru y delles 
subcontrates como la empresa 
auxiliar DAORJE plantegárense 
tamién un ERE (anque esti ca-
beru pudo evitase).  

Horru. 

El Conceyu de Xixón tien 
más de 1.000 horros, siendo 
esti un patrimoniu etnográfi-
cu d’incalculable valir. 

 

 

La noticia surdió nel mes de 
febreru na parroquia xixone-
sa de San Andrés de los Ta-
cones. Dalgunos horros nesta 
parroquia onde tán faciéndo-
se les obres de la ZALIA 
(Zona de Actividades Logís-
ticas e Industriales de Astu-
rias) nun taben, sólo queda-
ben los sos escarrapios. 

 

Ficiéronse denuncies pola 
Asociación de Vecinos de la 
parroquia por mor del valta-
mientu d’unos horros y del 
treslláu d’otros ensin autoriza-
ción alministrativa, incoando-
se cinco expedientes 
sancionadores. 

 

 

 

Amás de la Llei del Principáu 
1/2001 de Patrimoniu Cultural 
y la normativa del conceyu de 
Xixón, ta el Decretu 449/1973 
de 22 febreru que ta entovía en 
vigor.  

Nel artículu 1 d’esti Decretu 
protéxese’l horru asturianu 
que tenga más d’un sieglu 
d’antigüedá cualesquier que 
seya’l so estáu de 
conservación torgando la so 
alteración sustancial o’l so 
valtamientu. 

Pal Partíu Asturianista (PAS) 
"ye inalmisible ya inaceptable 
qu'esista una normativa propia 
del conceyu de Xixón y una 
Llei de Patrimonio del Princi-
páu y que nengún organismu 
faiga un res por cumplir la 
llexislación". 

La Educación Pública 
ta qu’echa fumu. El 
conflictu surdió por 
mor del Plan d’Evalua-
ción del Profesoráu, an-
que hai más sides ento-
vía.  

  

Yá hebo dos fuelgues 
nel mesmu mes d’abril, 
una foi’l 1 d’abril y 
otra’l 28 d’abril tamién, 
convocaes polos sindi-
catos SUATEA, ANPE, 
CSIF y CCOO (esceuto 
FETE-UGT y USIPA). 
Manifestáronse miles 
de persones convocaos 
pola “Junta de Personal 
Docente no Universita-
rio de Asturias” esos 
díes peles cais de la ca-
pital, d’Uviéu. 

Les razones yeren dos. 
Primero pedíase l’acon-
ceyamientu de la “Me-
sa Sectorial de Educa-
ción” que diben yá dos 
años ensin facese. Y se-
gundo, pedíase la reti-
rada del plan d’evalua-
ción docente, por mor 
de que sólo ye enllenar 
formularios ensin nen-
guna valoración oxetiva 
de l’actividá real del 
mayestru/docente. 

Eso sí, meyor nun 
falar de les estremaes 
cifres que da’l Gobier-
nu y los sindicatos 
educativos del sigui-
mientu de les fuel-
gues. 

Ún de los fechos que-y 
creyaron esti proble-
ma  al conseyeru 
d’Educación José Luís 
Iglesias Riopedre y 
motivaron al coleutivu 
docente pa facer la 
fuelga foi que’l Plan 
d’Evaluación del Pro-
fesoráu nun ye nen-
guna “evaluación real” 
del profesoráu pol usu 
que fai de criterios que 
nun s’acercen a la rea-
lidá y vida del aula.  

 

Si daquien quier 
meyorar la Educación 
nesti país tien que fa-
cer un diagnósticu de 
les aules asturianes 
alredor de la actividá 
del docente y del 
alumnáu “a pie de pu-
pitre”. Tamién taría 
bien que se lleeren 
l’Informe Pisa… 

Col Plan Boloña, pa converxer los 
estudios de la Universidá d’Uviéu al 
Espaciu Europeu d’Educación 
Superior (EEES), les facultaes y es-
cueles viéronse obligaes adaptar los 
sos planes d’estudiu. 

 

Equí surdió’l problema; nun entamu 
taba preparada pola presidenta de 
l’Academia de la Llingua y entós 
decana de Filoloxía Ana Cano un 
“Maior” pa la llingua que foi re-
fugáu en xunu, dimitiendo dempués 
Ana Cano como decana por mor 
d’esti fechu. Poco dempués nel mes 
de payares s’algamó un yá “Minor” 
(que son menos créditos qu’un 
“Maior”) col nuéu decanu José Luís 
García Martín. 

 

Pasó daqué asemeyao en Maxiste-
riu. Finalmente habrá un estudiu re-
gláu na Escuela col nome “Men-
ción de Llingua Asturiana” finan-
do colos títulos provisionales d’Es-
pertu y Especialista en Llingua As-
turiana pa la capacitación de los fu-
turos mayestros na llingua del país. 

Hai problemes alrodiu del llimbu 
xurídicu nel que tán los mayestros de 
llingua asturiana por mor de la 
sentencia del Tribunal Supremu y la 
política educativa del Gobiernu 
Asturianu que-yos conderga a la in-
terinidá 

Taranes neváu n’iviernu dende dalgún llugar de Tanda (Ponga) 

Amás de trabayar n’otros problemes del so con-
ceyu como l’avieyamientu de la so población, 
les torgues que pón el Principáu pal trabayu nor-
mal de los ganaderos ensin escaecer la meyora 
de la calidá cinexética y ecolóxica del conceyu 
(que ye Parque Natural), la meyora de carre-
teres, etc., l’Ayuntamientu de Ponga sofita la so 
cultura amás que col “Mercáu Antiguu” con 
otros actos. 

 

Ente los díes 25 y 26 d’abril L’Asociación 
Cultural “Alfabetización y Deprendimientu 
del Asturianu (sigles AYDA) en comuña col 
Ayuntamientu de Ponga, onde gobierna 
l’asturianista Cándido Vega “Calín”, celebró les 
sos Primeres Xornaes d’Estudiu. Esta 
Asociación fexo unes Xornaes col nome de 
“Vezos ya creyencies populares” na que se 

trataron  temes d’idiosincrasía del país asturianu 
como foron el repás de costumes coles confe-
rencies “El filu d’oru: Relixón ya identidá na 
tradición oral asturiana” y “La bruxería 
n’Asturies”, “¿Fiestes paganes o fiestes 
cristianes?” y de bailles col "Averamientu práu-
ticu al baille del país". 

Nun hai qu’escaecer que dellos nomes de parro-
quies y pueblos de Ponga llamen a les lleendes, 
atopándonos na so xeografía nomes d’antiguu 
dios astur como Taranes, o como por exemplu 
Ventaniella que dellos piensen que tien el so ori-
xe nuna lleenda d’una “venta” (posada) que taba 
ellí (a munchos ponguetos saldrá-yos la fras 
“Nin venta nin ella”). 

La Agrupación del Par-
tíu Asturianista (PAS) 
de Pravia solicitó al 
Gobierno Municipal 
que en la finca de la 
Antigua Residencia de 
Ancianos de Forcinas 
utilizada en la actua-
lidad por ASCIVITAS 
para la integración y 
amparo de personas 
discapacitadas se pue-
dan ampliar las activi-
dades para la integra-
ción social de los mis-
mos, con la incorpora-
ción de talleres des-
tinados al cultivo para 
el aprovechamiento de 
los terrenos y con el fin 
de enseñar y motivar a 
estas personas a 
adquirir cada vez más 
autonomía y capacidad 
personal. 

 

Para la realización de 
esta propuesta, desde la 
Agrupación Praviana 
del PAS, instan al Go-
bierno Municipal a que 
exija a la Conseyería de 
Bienestar Social del 
Gobierno Asturiano a 

que destine los recur-
sos pertinentes y nece-
sarios para la contrata-
ción de personal cuali-
ficado (monitores) pa-
ra tales menesteres. 

 

La Agrupación del 
Partíu Asturianista 
(PAS) de Pravia re-
cuerda que antigua-
mente se cultivaban 
esos terrenos de la Re-
sidencia y que los pro-
ductos obtenidos (lle-
chugues, cebolles…) 
se destinaban a los 
asilos de Pravia (tanto 
el público como el 
privado) y a algún otro 
como por ejemplo el 
de Ribeseya. La 
realización de dichos 
talleres permitirían a 
las personas discapa-
citadas el conocimien-
to de la agricultura, 
obtener un provecho 
económico (aunque 
sea modesto) y los 
más importante la rea-
lización personal. 

Dientro del procesu de xorreci-
mientu de l’actividá,  visibilidá y 
reorganización de Xuventú Astu-
rianista, esta entamó la so canal de 
youtube’l 7 d’abril, y yá hai dellos 
videos espublizaos (ún al rodiu de 
la llingua asturiana). 

Amás ta falando yá con otres aso-
ciaciones pa trabayar en comuña. 

Esti pasáu 25 d’abril aconceyose 
na sede d’Avilés la Xunta Nacio-
nal del Partíu Asturianista. 

 

Tratáronse temes como’l futuru 
Congresu de l’Agrupación del con-
ceyu de Xixón (el llugar, el día y 
la hora), l’espublizamientu d’esta 
mesma revista, la posición del 
PAS alredor de les eleiciones 
europees, asina como les xeres 
polítiques y actos a desendolcar. 

Semeya de la presentación de los llibros “Mundu, Saber y Decir nel Refraneru” y “Ría del Eo” 

organización: esta ye la xénesis de la 
fundación cultural Nueva Asturies 

Na Sala de Conferencies del Antiguu 
Institutu de Xixón, nun actu bien fechu’l 
martes 24 marzu a les 8 la tarde pola 
Fundación Nueva Asturies (que tantos 
otros llibros vien asoleyando), fízose la 
presentación de los llibros “Mundu, saber 
y decir nel refraneru” de Xesús Cañedo 
Valle y Xuan Xosé Sánchez Vicente y “Ría 
del Eo (España y Asturies: futuru y 
coyuntura)” sólo d’esti caberu. La 
presentación fícieronla amás de los autores 
Sergio Marqués (ex-presidente del 
Principáu), que fexo un breve entamu. 

La Fundación Nueva Asturies ñació nel añu 
1996 col afoguín de canalizar les inquietudes 
culturales d'una asociación política, el PARTÍU 
ASTURIANISTA . A diferencia de munches 
otres asociaciaciones partidaries, gran parte de la 
so militancia, nes primeres dómines -allá pela 
metada de los años 80-, tenía el so orixen nel 
mundu de la reivindicación llingüística, de los 
estudios etnográficos y folclóricos, del teatru, de 
la lliteratura, de les artes plástiques, etc... Toes 
estes persones de sensibilidá asturianista echaron 
de menos mui lluéu que, anque fueren unes 
poques, delles fuercies pudieren dedicase a la 
promoción y espardimientu de los fechos 
culturales asturianos de manera directa, cola 
participación "a pie d'obra" de la mesma 

Mundu saber y decir nel 
refraneru, de Xesús Cañedo Valle 
y Xuan Xosé Sánchez Vicente, 
recueye una riestra de refranes 
ordenaos temáticamente y, 
asinamesmo, ensierta un par 
d`estudios, ún sobre la definición 
de paremia y les formes asemeyaes 
a la paremia, asina como sobre la 
asturianidá del refraneru; l`otru 
versa sobre`l refraneru de la salú y 
la melecina. Neto que llibros 
precedentes de dambos autores 
tocántenes a esti campu de la 
erudición y del saber tradicional 
asturianu, el llibru contién 
novedaes y enfoques estremaos de 
los de trabayos anteriores. Esti 
llibru nun ye solo una meyora del 
yá escosáu “Refraneru Asturianu” 
d’ochobre de 2002. 

 

 

Siguiendo otros llibros de la 
Fundanción Nueva Asturies al 
rodiu d’artículos sobre política Ría 
del Eo (España y Asturies: 
futuru y coyuntura),  de Xuan 
Xosé Sánchez Vicente, contién una 
selección de los artículos asoleyaos 
na prensa del país pol escritor y 
políticu del Partíu Asturianista. 
Según el títulu indica, les materies 
enxertes nél nun son solo les 
referíes a Asturies y a la nuesa 
sociedá, sinón otres atinxentes a la 
economía española, a la situación 
d`Euskadi, el estatutu de Cataluña, 
etc., y delles otres d`ambitu 
européu o mundial. 

      ADANISMU ASTURIANISTA �

 

Nun articulu asoleyau nel 
númberu caberu d´esti carta-
fueyu falaba del “Quintaco-
lumnismu” nel Asturianismu 
como ún de les torgues coles 
que tien d´arrecostinar L´Astu-
rianismu Politicu, y dempués 
de desendolcar el tema pieslla-
ba l´articulu con una nueva 
torga de la que falaríamos más 
alantre : L’Adanismu .�

A lo llargo d´una domina de 
casi 25 años d´esistencia del 
Partíu Asturianista (PAS) vien 
dándose un fenómenu; podríe-
mos aseverar que ye 
intemporal; que definiremos 
como Adanismu, y consiste na 
certeza por parte del militante 
o activista recién llegau de tar 
na posesión de la “Verdá” y 
ser él quien va dar cola “Clau” 
qu´abra “La Portiella” del 
mundu y la sociedá al Asturia-
nismu y seyamos daqué na 
realidá social y política na 
Nuesa Nación.�

Ye ciertu qu´una torga impor-
tante nel espoxigue politicu 
l´Asturianismu ye´l curtiu 
“compromisu” los ciudadanos 
asturianos pa col so país, 
tamién ye ciertu qu´esa ye una 
torga que nun solo cinca´l 

movimientu Asturianista, pasa-
y a tolos movimientos sociales 
ente otres coses pola escasa 
participación yá implicación 
de los Ciudadanos nes Xeres 
Sociales y Polítiques; (los 
partíos grandes padecenlo 
menos na midía que furrulen 
como empreses con perres y 
salarios pa los de So). Asina en 
cuando un ciudadanu 
“comprométese” amás nuna 
estaya como la nuesa l´abellu-
gamientu que se-y da ye enfor-
ma grande y darréu se-y in-
tegra y faise-y participe la xera 
y el llabor colos demás colla-
cios.�

Como dicía  enantes nesta 
domina de 25 años munchos 
de los ciudadanos que avera-
ronse al Asturianismu arrecos-
tinen col “Virus” de qu´enan-
tes d´ellos el mundu nun 
esistía y que gracies a ellos 
diben dar cola “Fin” de les 
nueses penuries, poro los que 
ya tabamos yeramos unos 
“chepos” y nun teníemos un 
res d´idea de “facer política 
asturianista”, a la vegada que 
nun facíen casu l´esperiencia 
los collacios más antiguos y 
nun escuchaben les esperien-

cies  y los conocimientos de 
los más vieyos.�

Na midia qu´el tiempu diba 
pasando y los sos planteamien-
tos topaben cola realidá dalgún 
aselaba y facia reconocimentu 
que cola so actitú’l Partíu tenía 
que dedicar tiempu, esfuerzu 
n´abrí-y los güeyos de cómo 
ye la realidá cola poro perda de 
recursos a emplegar no que de 
verdá yera importante. Mun-
chos otros siguíen afitaos nel 
so “infantilismu políticu” y 
echaben la culpa al Partíu y los 
collacios de les torgues del 
“xorrecimientu” del Asturia-
nismu na sociedá�

D´estos nun fai falta falar 
muncho, basta con albidrar 
munches nomines de partíos 
(casique toos centraliegos: 
PSOE-IU-PP, nacionaliegos 
cubanos, palestinos, vascos, 
etc) au parez qu´ellí nun alde-
riquen los programes nin a la 
direición, mentanto La Nuesa 
Nación sigue esaniciándose. 
Ensin embargu la nuesa pre-
sencia y resistencia ye pa ellos 
la más gran torzonada ya pa la 
nuesa Nación Asturiana la 
mayor y meyor garantia. 

AVE: TAMBIÉN MENOS QUE LOS GALLEGOS �

��

 

Don José Blanco viajó a 

Galicia para decir que iba a 

reformar los proyectos 

iniciales del AVE en Galicia, a 

fin de que no conviviesen 

mercancías y pasajeros. En 

Asturies van a convivir 

mercancías, Ave y la línea 

vieja. Nuestro gobierno 

(Areces), la Iglesia 

Hegemónica (PSOE), su 

Obispo en Jefe (Javier 

Fernández) y sus presbíteros 

ya han anunciado que así está 

bien, que nos vamos a 

conformar con lo que nos den 

(tampoco, piensan ellos, 

merecemos más, puesto que 

los votamos). 

 

El futuro AVE del Cantábrico 

tampoco interesa, aunque lo 

quieran Cantabria, Galicia y 

Euskadi. Algún cardenal de la 

Iglesia Hegemónica ha llegado 

a decir, incluso, que podemos 

pasarnos sin AVE del 

Cantábrico y podemos ir a 

cogerlo a León para ir a 

Francia. 

 

La Iglesia Hegemónica (con 

Javier Fernández, Areces y 

todos los diputados y 

senadores a la cabeza) apoya 

que se dé más dinero a 

Cataluña, a Andalucía, a 

Valencia y a Canarias. A 

Asturies, lo que nos toque al 

final, que nos conformaremos, 

dicen ellos. 

 

Es decir, que estos rapazos 

piensan que los asturianos 

merecemos menos que los 

demás (seguramente, piensan -

reitero-, puesto que los 

votamos), y que nuestra 

carreteras, nuestros trenes, 

nuestros aeropuertos, nuestra 

sanidad, nuestras prestaciones 

sociales deben ser inferiores a 

las del resto de España. Ellos 

lo apoyan y, en todo caso, no 

están dispuestos a protestar. 

 

En todo ello, IU actúa de 

palafrenero. 

 

 

COLOFÓN: ¿Piensan de 

verdad los votantes del PSOE 

que esto es el voto útil? ¿Creen 

de verdad los votantes del 

PSOE que sus votados 

defienden los intereses de los 

trabajadores asturianos? ¿Será 

esto en lo que consiste el 

progresismo? ¿En ser 

humillados por detrás para 

beneficio del resto de España? 

 

La respuesta en los avalistas de 

estos vendepatrias.

     UN AÑU DE PATRIA �

 

��
Un añu ya. Fai casi un añu de-
cidíme a entrar al asturianismu 
políticu. Siempre fui una per-
sona enfotada na cultura y la 
llingua del mio país, llevaba 
tiempu nuna banda de gaites y 
collaboraba con una organi-
zación en defensa de la llingua 
asturiana. Conocía muncha 
xente arreyao a la defensa del 
asturianu y por ello interéseme 
por ello. 
Políticamente taba mui perdíu. 
Conocía'l PAS y siempre lu tu-
vi como única organización 
seria y referente básicu na po-
lítica nacionalista asturiana 
(dempués yá supi que yera ver-
daderamente l’únicu partíu 
nacionalista esistente n’Astu-
ries). 

Decidí informame acerca de la 
so actividá y del so ideariu po-
líticu y ví que coincidía cola 
noción d’Asturies que yo tenía, 
qu'anque hasta entós yera mui 
simple, siempre entendí al 
nuesu país como elementu bá-
sicu pa facer política, ensin na-
da penriba, pa min lo 
qu'importa ye Asturies.  

Un vienres de marzu del 2008 
púnxime en contautu a traviés 
de corréu lletrónicu col Partíu. 
Y contacté con un paisanu lla-
máu Pepe. 

Quedé con él nun bar y enta-
mamos a falar y entrugóme 
que porqué un rapacín de 18 

años da-y por afiliase al Partíu 
Asturianista y díxomelo d’esta 
manera “Nos años 70 había un 
cantar que dicía: ¿Qué hace 
una chica como tú en un sitio 
cómo este?, Pues yo t'entrugo 
¿Qué fai un mozu como tu nun 
partíu como esti?” Cuando tu 
llegues a un sitiu con munchu 
enfotu, ilusión y bona voluntá 
y te dicen esto, pues quedes un 
pocu descolocáu y ablucáu.  

A poco y a poco fuimos cono-
ciéndonos y entamando a falar 
d'una manera más cómoda y 
personal y pasu ente pasu fui-
mos conociéndonos y foi espli-
cándome la realidá política 
d’Asturies, como dende''l so 
partíu (del que él ye Secretariu 
d’Organización) entienden a 
Asturies como elementu básicu 
de l'actividá política y como 
elementu activu de la Hestoria, 
como ámbitu de trabayu 
y qu'hai que sintise gayasperos 
de ser asturianos y llevalo a to-
les facetes de la vida. 

Él ayudome a entender lo qué 
ye Asturies, los problemes que 
tenemos los asturianistes, los 
problemes colos qu'arrecos-
tina'l nuestu proyeutu y Astu-
ries (Quintacolumnismu, los 
topos nel asturianismu, ada-
nismu – artículu que ustedes 
puen lleer n’esti númberu de la 
revista. 

Cuando unu entiende toes estes 
coses va dándose cuenta de la 
verdá y la realidá que tenemos 
delante de nós. La represen-
tación actual de la Xunta (y 
n’otres instituciones) onde solo 
tienen representación partíos 
centraliegos (PSOE, PP ya IU) 
ye dalgo poco beneficioso 
p’Asturies. Por exemplu, cola 
aprobación del Estatutu 
d’Autonomía de Cataluña tan 
festexáu n’Asturies pola FSA, 
diciendo que “yera un ésitu pa 
la izquierda y p’Asturies”. 
Pues esi ésitu del que falen es-
tos caciques de la FSA ye’l 
perxuiciu siempre d’Asturies 
(también pue ponese 
l’exemplu de la publicación de 
les balances fiscales). Otra 
anécdota pue ser como (yá lo 
dixi n’otru artículu míu 
espublizáu en prensa) como un 
diputáu pola circunscripción 
asturiana, ex-alcalde de L.lena 
(pa más inri) vota en contra de 
dar 3 millones d'€ pal Arte 
Asturianu Pre-románicu. Estos 
son dos exemplos que 
correspuenden al PSOE, pero 
nun-yos quepa la menor dulda 
de que PP o IX fadríen lo 
mesmo, lo que-yos dixeren 
dende Madrid como partíos 
centralistes que son. 

Pero vamos volver a la política 
asturiana, onde hai un gran 
númberu de miserables, 
políticamente falando, que 
dende siempre tuvieron unes 
prioridaes que nun son les 

mismes que les del PAS. 
Vímoslo cola aprobación de la 
Llei d’Usu y Promoción, unu 
de los grandes triunfos del 
Partíu Asturianista y del so 
presidente. Una Llei atacada 
dende tolos llaos, pero vean 
ustedes 10 años dempués que 
sedría de nós si esa Llei nun 
fuere aprobada, les evidencies 
son clares, pues 10 años 
dempués el PSOE-IU pon en 
marcha la Unidá de 
Traducción un conteníu d’esa 
Llei. Y agora muncha xente 
congratúlase d'esa aprobación 
que nun fuere posible si'l PAS 
nun propunxere esa Llei.  

Estos nun dexen de ser 
exemplos de polítiques en 
contra de los intereses 
d’Asturies. Pero yá se ve que 
lo puen facer dende la 
izquierda o la derecha 
centraliega. 

Poco a poco foi pasando l’añu 
y con él foron desarrollándose 
les distintes actividaes del 
Partíu como les presentaciones 
de los llibros “Dos Muyeres 

Escritores”, “Ria del Eo”, 
“Mundo, Saber y Decir nel 
Refraneru”, el Día de la 
Nación Asturiana, la Xinta 
Navidiega… y adulces vas 
tomando contautu colos 
militantes del partíu. Yo 
desconocía el tipu de militante 
col que contaba el PAS. Mui 
sele foi conociendo xente 
arrayao y tuvi mui a gusto, 
como partíu interclasista 
agrupa a persones de distintos 
seutores y ye dalgo mui 
positivo pa una organización 
política. 

A parte de Xuan y Pepe, una 
persona a la que conocí y que-
y tengo gran apreciu, ye a 
Jesús Garmón, un asturianista 
de verdá, un mozu esmolecíu, 
preocupáu pola so tierra, pol 
llugar onde vive y que cree nes 
sos idees. Ensin él, 
difícilmente, podríen estar 
ustedes lleendo esti cartafueyu, 
que tanto esfuerciu nos cuesta 
sacar y del que tolos militantes 
del PAS de xuru que tarán 
arguyosos. 

El títulu del mio artículu, yá lo 
diz “Un añu de Patria” y ye 
que daveres ye asina. El PAS 
ye l’únicu partíu que defende 
Asturies cola bandera 
d’Asturies, ensin etiquetes, que 
quier gobernar p’Asturies pol 
su futuru y el bientar de los sos 
ciudadanos, calteniendo la 
nuesa identidá cultural, la 
nuesa llingua, ensin xugos, 
porque a nós nun vienen de 
Madrid a dicinos lo que 
tenemos que facer.  

Tamos y taremos equí por 
Asturies y los asturianos 
porque Asturies y ellos lo 
merecen. 

Gracies Xuan, gracies Pepe, 
gracies Xesús y Jesús, gracies 
Horaciu, gracies Inaciu... 
Gracies a tolos y toles y 
militantes y collacios del PAS. 
Gracies por un añu de Patria. 

¡Puxa’l Partíu Asturianista y 
Puxa Asturies! 

